
Minoritads en China
Il squitsch sin ils pievels da l’Asia centrala

DA GUIU SOBIELA-CAANITZ 

■ La China, il pajais il pli grond dal 
mund suenter la Russia ed il Canada, 
dumbra passa 9,5 milliuns km2, per 
part en l’Asia centrala, per part en 
l’Orient extrem. Per chinais ha’la num 
«Dschung Guò», pia «Pajais mesaun», 
resguardà da la tradiziun chinaisa sco 
il center dal mund. En mintga cas è’l il 
pajais il pli populà cun passa ina mil-
liarda olmas. Strusch 92%, ils Hans, 
cunzunt en l’Orient extrem, dovran la 
vierva chinaisa; daspera datti var 55 lin-
guatgs da minoritads. En il 18avel 
tschientaner ha la China, che cumpi-
gliava cunzunt l’Orient extrem dals 
Hans, suttamess era plis pievels da l’Asia 
centrala, cunzunt Mongols, Tibetans e 
Tircs uigurs. Sia chanzlia imperiala ha 
lur entschat a duvrar quatter da lur lin-
guas, numnadamain duas mongolas, la 
tibetana e l’uigura, questa davosa cun 
l’alfabet arab. En il 19avel secul è l’im-
peri vegnì pli flaivel e l’influenza russa e 
britannica è creschida en l’Asia centrala. 
La China republicana, davent da 1911, 
ha pers la controlla da lez intschess; ina 
part da la Mongolia è vegnida e restada 
independenta, Moscva ha annectà in’au-
tra part, entant ch’il «Dalai lama», 
manader spiritual dals buddists tibetans, 
regeva il pajais en moda autonoma. Pir 
la China communista ha suttamess 
puspè parts da Mongolia, sco er ils pa-
jais uigurs e tibetans conquistads en il 
18avel tschientaner. La Societad svizra 
per pievels smanatschads (SSPS) ha gist 
deditgà trais artitgels da ses davos bulle-
tin (1) a lezs intschess. 

Ils Uigurs e Mongols 
Ils Uigurs èn Tircs musulmans. En la 
«Regiun autonoma uigura da Sinchiang» 
(«intschess nov» per chinais), numnada 
era «Tirchistan da l’ost», pari ch’ils dretgs 
umans vegnian violads dapli ch’en il rest 
da China: «Dapi 1997 han ins sentenzià 
ed executà passa 500 praschuniers poli-
tics uigurs (…). Dapi ils attentats dals 11 
da settember 2001 crescha la repressiun 
chinaisa, cun la stgisa da cumbatter ter-

rorists (…). Ins ha dischlocà dapli 
schuldads e policists en la regiun. Las au-
toritads promovan sistematicamain l’im-
migraziun da Hans per midar la structu-
ra da la populaziun regiunala» (p. 8). 
Cun l’enorma sproporziun tranter la 
maioritad e las minoritads po la regenza 
communista duvrar tgunsch l’arma da 
l’immigraziun sfurzada. Ina part da la 
Mongolia chinaisa, a sidost da la Repu-
blica mongola, numn’ins Mongolia da-
dens. Lez pievel è da confessiun buddista 
tibetana. In Mongol en exil rapporta: 
«Ils Hans exploteschan nossas materias 
primas, cotgla, ieli, aur e fier, e na pajan 
nagut als Mongols (…). Pervi da la poli-
tica chinaisa vivan pli paucs Mongols sco 
nomads (…). I vegn memia blers colo-
nists hans che pratitgeschan in’agricultu-
ra intensiva [cun ina stresa da terratsch 
memia satigla, G. S.-C.]; els èn la culpa 
che noss pajais da pastgiras sa transfurma 
en in desert.; uschia perdan ils Mongols, 
tradiziunalmain nomads, la basa da lur 
existenza (…). Tar las autoritads e dretgi-
ras discurr’ins be chinais (…). Ins serra 
scolas ruralas mongolas; ils uffants ston 
pia frequentar scolas da lingua chinaisa 
dalunsch davent da chasa e star là durant 
l’emna; uschia vegnan els transfurmads 
en Hans (…). La religiun pon ins prati-
tgar be a chasa. Cartents n’astgan betg sa 
rimnar; i vegnissan immediat en ferman-
za (…). Ins ha destruì quasi tuttas clau-
stras. En ina citad han ins renovà ina u 
duas per ils turists, per trumpar l’Occi-
dent davart il squitsch chinais sin l’iden-
titad religiusa dals Mongols (…). En la 
Mongolia dadens (20 milliuns olmas) 
furman els be pli ina minoritad da 3,6 
milliuns» (p. 13). Mongols vivan er en il 
Nord da la Regiun autonoma uigura, 
tranter las chadainas da l’Altai e da Tien 
schan (chinais per «muntognas cele-
stas»). 

Destrucziun da la cultura tibetana 
Tar nus enconusch’ins cunzunt il pievel 
tibetan a nord da l’Himalaja (fin a 8848 
m). Ses destin en l’emprima mesadad 
dal 20avel secul sumeglia a quel dals 
Estons, Lettons e Lituans, independents 

dapi la fin da la Russia imperiala 1917 
enfin a las conquistas sovieticas dals 
onns quaranta. Il Tibet è stà tuttafatg 
independent dapi la revoluziun chinaisa 
da 1911 enfin a la conquista tras la Chi-
na communista 1950 che «ha repartì il 
pajais suttamess tranter pliras provinzas. 
L’uscheditga ‘Regiun autonoma da Ti-
bet’ cumpiglia be il Tibet central (…) ed 
in intschess (…) vers l’ost. Savens mane-
gia la China, numnond il Tibet, be lezza 
regiun (…). En il Tibet [istoric] vivan 6 
milliuns Tibetans ed 8 milliuns Hans, t. 
a. 500 000 schuldads da ‘l’Armada da li-
beraziun populara’ (…). Passa 1 milliun 
Tibetans èn morts en consequenza di-
recta da l’occupaziun, tras fomaz, tortu-
ras, mazzaments, execuziuns e cumbats. 
Passa sismilla claustras, 99,9% da tuttas, 
sco era tempels e bajetgs istorics èn ve-
gnids destruids, objects cultics e prezius 
rapinads e culads; ierta litterara han ins 
ars. Ina collectivaziun sfurzada e brutala 
ha ruinà las basas da l’existenza dals purs 
e nomads (…). Il linguatg uffizial e da 
scola è il chinais. Ins favurisescha Hans 
tar l’attribuziun da plazzas da lavur; 
uschia crescha la dischoccupaziun dals 
Tibetans. Sviluppond l’economia tibe-
tana, explotescha la China cunzunt re-
sursas mineralas (…). Era la pratica 
sfurzada da la sterilisaziun e l’abort vid 
Tibetanas smanatscha l’existenza dal 
pievel» (p. 6). 

Genocid atras sterilisaziun 
Davart lezza furma ordvart maligna da 
genocid rapporta utrò (2) il scriptur 
flam Reginald Hoyaux: «En mes viadi 
da 1996 atras il Tibet e mes segiurn tar 
famiglias da la resistenza hai dudì il 
suandant. Tar dunnas che consulteschan 
in medi chinais (…) pervi d’in’angina u 
d’in bratsch rut vegniva examinà l’em-
prim sch’i sajan en speranza. Lura suan-
davan automaticamain l’abort e la steri-
lisaziun, e quai mintgamai cun la re-
martga spiertusa ch’i na stoppian pli te-
mair da violar il scumond uffizial da 
parturir dapli ch’in uffant e ch’i possian 
da qua d’envi ‘far l’amur senza quitads’ 
(…). Ils manaders chinais manegian 

ch’il mez il pli efficazi d’extirpar il pievel 
tibetan saja il scumond da parturir in-
summa; uschia dessi dapli plaz e lavur 
en Tibet per ils milliuns da Hans impor-
tads (…). Arrestaziuns arbitraras, fer-
manzas onns a la lunga en isolaziun to-
tala senza la minima furma da procedu-
ra giuridica, diever normal da torturas e 
mutilaziuns per sfurzar da confessar – 
lezzas metodas dovr’ins anc oz en Chi-
na. Ins duai be far endament ils buddists 
dal moviment Falun Gong; (…) imme-
diat suenter lur execuziun vegnan lur or-
gans vendids ad Americans ed Europe-
ans bainstants.» L’autur concluda: «Anc 
adina èn violaziuns da dretgs umans en 
China colliadas cun la politica coloniala 
en il Tibet conquistà. Igl è curius ch’il 
mund liber e schizunt l’ONU taschan 
qua schenads dapi onns. Ha president 
Bush gia ponderà quai?» Gea, tge mane-
gia l’Occident? Ina resposta dat il bulle-
tin da la SSPS gia cità: «1971 ha l’ONU 
recepì la China communista e l’ha dà in 
sez permanent en il Cussegl da segirezza. 
Il niz economic dals pajais industrials e 
la dependenza economica dals pievels en 
svilup fundan la gronda influenza chi-
naisa en il mund (…). Per las regenzas 
dal mund fineschan ils dretgs umans 
fundamentals dals Tibetans adina nua 
ch’il commerzi cun la China entschaiva» 
(p. 7). Forsa pon ins tuttina concluder 
sco il Mongol en exil gia cità: «Nus na 
perdain betg la speranza. Era l’Uniun 
sovietica opprimeva bleras minoritads; 
cur ch’ella è ida en malura, han entginas 
survegnì agens stadis (…). Jau manegel 
ch’ins na possia impedir la democrazia 
en China. La Partida communista n’ha 
nagin avegnir; la populaziun na la su-
stegna betg pli» (p. 13). 

1) «Vielfalt» 47, fanadur 2003. Adressa: Wiesen-
straße 77, 3014 Berna. Fax 031 311 90 65. 
Posta electronica: info@gfbv.ch 

2) Reginald Hoyaux, De weggemoffelde Tibe-
taanse tragedie, en: «Mededelingen Vereni-
ging van Vlaams-Nationale Auteurs», 2003/2. 
Adressa: Bosstraat 2, B-9310 Baardegem-in-
Aalst (Flandra). Posta electronica: w.cob-
baut@wanadoo.be 

tament d’educaziun, cultura e protec-
ziun da l’ambient. 

Nov index 
per construcziuns autas 

Per calcular la basa da la chareschia tar 
subvenziuns da construcziun da la 
confederaziun na sa basa il chantun 
Grischun dapi il 1. da schaner betg pli 
sin il «index turitgais da custs da con-
strucziun d'abitaziuns», mabain sin il 
«index svizzer da custs da construc-
ziun». La nova basa da calculaziun sa 
funda mintgamai sin 30 000 annun-
zias da pretschs da l’entira Svizra. Ella 
vegn eruida sin fundament da con-
tracts effectivamain fatgs, è ordinada 
tenor regiuns e dispona da differentas 
categorias da bajetgs. La regenza ha ap-
provà la revisiun parziala correspun-
denta da l’ordinaziun davart construc-
ziuns autas («ordinaziun davart la pla-
nisaziun e l’execuziun da construc-
ziuns autas chantunalas»). Quella na 
rinviescha betg pli explicitamain ad in 
index specific. 

Cuntinuaziun dal numer 11 

Oz san ins s’imaginar che la giuvna 
penitenta sedispeta cul confessur. Pervia 
dalla pella. Ella ha udiu referats da teo-
logs da sia confessiun ch’affirman la re-
laziun sexuala avon la lètg. Sut igl aspect 
dalla carezia, dalla vera carezia denter las 
schlatteinas, sappi era la davosa barriera 
curdar. Quei ha ella  udiu. Ella ha tratg 
ordlunder la consequenza che en quei 
cass stoppi era il diever dalla pella esser 

sancziunaus. Ins vegli gie buca occasiu-
nar la zanur e sventira dalla giuvna. Il 
cuntrari. Ins vegli dar al fenomen dalla 
giuventetgna in pli reh cuntegn. 

Il confessur s’oppona. El percass hagi 
mai detg da quei. La teoria dalla libertad 
sexuala seigi faulsa, nunevangelica e sce-
lerada. In disviament dils avangardists. 
Sch’ella sappi, tgei quei seigi, avangar-
dists? Ella affirma: gie, ils pli moderns. 
Mo lu agiunsch’ella promtamein: ils 
avangardists dad oz seigien bein ils eta-
bli da damaun, ils plevons e canonis digl 
avegnir? 

Il bien confessur dat in schem. 
Lu recuora el al papa. La davosa in-

stanza ella damonda dalla morala seigi il 
papa, ed il verdict da lez seigi clars e 
nunsfalziabels: na, ed aunc inagada na! 

Tgi che suondi in avis different al siu, 
extreschi praticamein dalla baselgia e 
traffichi per atgna resca cul salitda si’ol-
ma. 

Ussa eisi la giuvna che dat in schem. 
Ei la nuviala buca pli substanziusa 

che ton? Consista la novaziun mo ella 
transferida dalla responsabladad dil ca-
po agl inferiur? Resta il passadi scuman-
daus, prigulus e mortals, era culla bar-
riera aviarta. Per ina liberaziun mo da 
quellas vala ei buca la peina da sestelle-
giar. 

Ils dus carstgauns el stretg camberlet 
appartegnan a duas epocas differentas. 
Denter quellas stat il svilup vehement 
da plirs decennis. Davos lur problem 
stat l’erotica commercialisada d’in capi-
talissem senza scrupels. Ed els ston an-
flar ella sentupada impersunala, sur il 
spurtegl vidaneu per aschidadir, la for-
mula valeivla avon il criteri divin. Ina 
pretensiun surhumana. Eisi da smarvi-
gliar, sch’ina confessiun sa cuzzar inaga 
in smiul pli ditg ch’igl usitau? 

La matta retuorna cun vestas 
cotschnidas e s’entaupa avon las passeras 
cugl um vegl. 

Primavera ed atun, vulcan activ e 
vulcan stez, ed il confessur sto s’adattar 
enteifer secundas alla midada extrema. 
En in auter liug leventass ina prestaziun 
semeglionta il smarvegl dils experts. 
Cheu succed’ei en tgeuadad, senza men-
ziun e renconuschientscha, ed il cass 
ch’ei staus alteronts, vegn sfundraus 
ell’emblidonza sco la lala mecanica dils 
minorens. 

Ei ha entschiet a tuccar. 

El rebumb dil tuchiez sespiarda la fa-
scinaziun. Mo ei resta in malruaus. Po 
l’instituziun che porta en sia fuorma 
surprida ils tratgs dalla primitivadad, 
mo era dalla poesia, semantener en in 
mund tanientamein raziunalistic e tec-
nisau? – 

II maletg gigantic 
Oz sun jeu puspei sedumandaus ina-
gada, pertgei che nus possedeien in ma-
letg gigantic en nossa baselgia enstagl 
d’ina pictura murala, cun auters plaids, 
pertgei sin teila ed en rom vid il mir en-
stagl directamein sil mir. Eisi stau motivs 
tecnics per questa execuziun nunusitada 
ed en sesez malpratica, ni han pondera-
ziuns da principi menau a quest resultat? 
– 

Ins sa supponer tgei ch’ins vul, demai 
che la decisiun, prida avon 350 onns, ei 
buca accumpignada d’in commentari 
scret. 

Per mei – che sun buc amatur special 
dil maletg gigantic eisi stau pondera-
ziuns da principi. Il fatg tal e qual re-
splenda ina soluziun da cumpromiss: en 
baselgia bein, mo buca sil mir! 

Ei constat ch’ei era cheu duas parti-
das, quella dalla baselgia, representanta 
dil schischom, dalla proprietad immobi-
la, e quella dil maletg, d’in object mobil. 
Ins era pertscharts dalla differenza giuri-
dica denter l’ina e l’autra dallas duas 
corporaziuns. Sur digl edifeci cultic dis-
ponevan en num dalla pleiv igl augse-
gner ed ils ugaus baselgia, il maletg per-
encunter ei idea e dun dalla Confrater-
nitad dil s. Rusari. 

Quella vul exnum siu Lepanto, sco 
quei ch’igl ei moda gliez mument, e 
maufers ein ses commembers buc. Cun 
lur fanatissem per la buna caussa fuor-
man els ina pleiv ella pleiv, lur influenza 
ei enorma grazia al s. rusari. 

L’oraziun aschia numnada ei pli ve-
glia che la battaglia da Lepanto, mo siu 
propi renum deriva da leu: «Appurtadra 
dalla victoria». Per ina casualitad? – 

Il di dalla battaglia denter las ‘arma-
das’ cristianas ed osmanitas, ils 
7.X.1571, salvan las confraternitads dil 
s. rusari da Ruma lur rogaziuns usitadas, 
v. d. lur processiuns da penetienzia. 
Culs mieds da communicaziun da lezs 
dis pudevan ins buca saver a Ruma tgei 
che succedeva ella medema ura el golf 
da Corint. Papa Pius V, in model da 
sontgadad, attribuescha la victoria 
all’urbida da Nossadunna. «Maria dalla 
victoria», ei sia acclamaziun d’engrazia-
ment. Pils 7 d’october instituescha el 
ina fiasta mariana sut quest tetel. Siu 
successur mida il num en ‘Fiasta dil s. 
Rusari’! Grond renum pil s. rusari, 
gronda distincziun per las confraterni-
tads che portan quest num! 

Arisguard la vertit dil s. rusari ein 
tuts d’accord. La commemoraziun dils 
sogns misteris en connex cun Jesus e 
Maria era daventada il confiert dils cato-
lics, era lur distincziun enviers ils niev-
cartents. Culla monotonia dalla repeti-
ziun vev’ella purtau atmosfera monasti-
ca ellas capluttas e casas privatas. La cor-
da da paternos era daventada simbol 
dalla pratica religiusa. 

Cuntinuaziun suonda 

